
Annotatsiya. Mazkur maqolada ingichka bargli lavanda (Lavandula 

angustifolia Mill.) oʻsimligini urugʻidan koʻpaytirish usuli oʻrganildi. Xorazm 

viloyati Xiva tumanidagi dala sharoitida olib borildi. Urugʻlarning unuvchanligi turli 

ekish chuqurliklarida (0,5 sm; 1,0 sm; 1,5 sm) tahlil qilindi. Tadqiqot natijalariga 

koʻra, Dala sharoitida 1 sm chuqurlikda ekilgan urugʻlar eng yaxshi unuvchanlikni 

ko’rsatdi. 

Kalit so’zi. Lavandula angustifolia Mill., urugʻ unuvchanligi, ekish chuqurligi, 

dala tajribasi, RCBD (To’liq tasodifiy bloklar metodi). 

Abstract. This article studies the method of propagating the narrow-leaved 

lavender (Lavandula angustifolia Mill.) from seeds. The research was conducted 

under field conditions in the Khiva district of the Khorezm region. Seed germination 

was analyzed at different sowing depths (0.5 cm; 1.0 cm; 1.5 cm). According to the 

research results, seeds sown at a depth of 1 cm demonstrated the best germination rate 

under field conditions. 

Keywords. Lavandula angustifolia Mill., seed germination, sowing depth, field 

experiment, RCBD (Randomized Complete Block Design). 

 

KIRISH 

Lavanda (Lavandula angustifolia Mill.) dunyo boʻyicha dorivor, kosmetik va 

efir moyli oʻsimlik sifatida keng qoʻllaniladi. Oʻzbekistonda lavanda yetishtirish 

soʻnggi yillarda kengayib bormoqda, ammo urugʻdan koʻpaytirish usullarining 

samaradorligi boʻyicha tadqiqotlar yetarli emas. Urugʻning unuvchanligi harorat, 

namlik va ekish chuqurligiga bogʻliq boʻlib, bu omillarni aniqlash lavanda koʻchatlari 

olish jarayonini optimallashtirishga yordam beradi. Shu sababli, mazkur ishda 

lavanda urugʻlarining har xil sharoitlarda unuvchanligini aniqlash maqsad qilingan. 

Metodlar 

Tajriba Xorazm viloyati Xiva tumanidagi dala sharoitida olib borildi. Tajriba 

materiali sifatida 1 va 2 yillik urugʻlar olindi. 

Tajriba Xorazm viloyati Xiva tumanidagi dalada olib borildi. Urugʻlar 0,5 sm, 1 

sm va 1,5 sm chuqurliklarga ekildi. Har bir variantda 3 takrorlikda 100 tadan urugʻ 

ekildi. Ekishdan oldin urugʻlar 12 soat davomida suvda namlandi. Unuvchanlik 

dalada 25 kun davomida kuzatildi. 

RCBD (Toliq tasodifiy bloklar metodi) – bu tajribani bir xil sharoitga ega 

bo’magan yerlarda bloklarga ajratib, har bir blok ichida variantlarni tasodifiy 

joylashtirish orqali amalga oshiriladigan eng qulay dala metodi sanaladi. 

Natijalar 

 

1-rasm 

 

              
Ingichka bargli lavanda (Lavandula angustifolia Mill.) ning urug’ining 

unuvchanligi. 

 

Dala sharoitida olingan natijalar: 

3-jadval 

Ekish 

chuqurliklari 

(sm) 

Ekilgan 

vaqti 

Kuzatish sanalari, urug’lar  soni  

Ko‘karuvchanlik 

(% hisobda) 23.03 29.03 05.04 12.04 22.04 

0,5 13.03 4 16 47 52 68 68 % 

1 13.03 2 11 34 50 55 55 % 

2 13.03 0 8 25 39 40 40 % 

1 yillik urug’ning dala sharoitida unuvchanligi (2024 yili urug’) 

 

4-jadval 

Ekish 

chuqurliklari 

(sm) 

Ekilgan 

vaqti 

Kuzatish sanalari, urug’lar  soni  

Ko‘karuvchanlik 

(% hisobda) 23.03 29.03 05.04 12.04 22.04 

0,5 13.03 3 17 39 47 54 54 % 

1 13.03 0 8 27 38 49 49 % 

2 13.03 0 2 19 25 34 34 % 

2 yillik urug’ning dala sharoitida unuvchanligi (2023 yili urug’) 

Dala sharoitida eng yuqori unuvchanlik 0,5 sm chuqurlikda ekilgan urugʻlarda 

qayd etildi. 

Urug‘ bilan ko‘paytirishning afzalliklari: Genetik xilma-xillikni ta’minlaydi; 

Ko‘p miqdorda ko‘chat olish imkonini beradi. 

Kamchiliklari: Unib chiqish davri uzoq (30–40 kun); O‘simliklarning sifat 

jihatidan farqlanishi yuqori; Olingan ko‘chatlar keyingi yillarda bir xil efir moyi 

tarkibiga ega bo‘lmasligi mumkin. 

Urug‘lar ekishdan oldin 20–25 kun davomida 4–6°C haroratda stratifikatsiyadan 

o‘tkaziladi. Bu ularning unuvchanligini 70–80% gacha oshiradi. 

MUNOZARA 

Tajriba natijalari shuni koʻrsatdiki, harorat va ekish chuqurligi lavanda 

urugʻlarining unuvchanligiga sezilarli taʼsir koʻrsatadi. 1 yillik urugʻlar yangi 

bo‘lgani sababli unish energiyasi yuqori bo‘ldi. 20–25 °C harorat lavanda uchun 

optimal muhit bo‘lib, bu diapazonda fermentativ jarayonlar faollashadi va urugʻ 

po‘stlogʻi tez yumshaydi. 30 °C dan yuqori haroratda esa unuvchanlik pasaydi. Dala 

sharoitida esa 0,5 sm chuqurlikdagi ekish suvning yetarli saqlanishi va kislorod 

kirishining muvozanatini taʼminlagan. 

XULOSA 

Eng yaxshi unuvchanlik, dala sharoitida 1 sm chuqurlikda ekilgan urugʻlarda 

kuzatildi. Shuningdek, 1 yillik urugʻlar 2 yilliklarga nisbatan sezilarli darajada yuqori 

unuvchanlik koʻrsatdi. Shu sababli lavanda koʻpaytirishda yangi urugʻlardan 

foydalanish va optimal sharoitlarni taʼminlash tavsiya etiladi. 

